
Lakshmeenru’simha Sahasranaama Stotram 

 
shuklam baradharam vishnum shashivarnam chaturbhujam 
prasanna vadanam dhyayet sarva vighnopa shantaye ..1.. 
 
tyaagamurtim taponisht’am sharadaarchana tatparam 
sachidananda yogeendram pratyaham pranamaamyaham ..2.. 
 

atha dhyānam । 
satyajñāna sukha svarūpa mamalaṃ kṣīrābdhi madhya sthitaṃ 

yōgārūḍha mati prasanna vadanaṃ bhūṣā sahasrōjvalam । 
tryakṣaṃ chakrapināka sābhayakarān bibhrāṇa markachChaviṃ 

Chatrībhūta phaṇīndra mindu dhavalaṃ lakṣmīnṛsiṃhaṃ bhajē ॥ 1 ॥ 

 

upāsmahē nṛsiṃhākhyaṃ brahma vēdānta gōcharam । 

bhūyōlālita saṃsārachChēdahētuṃ jagadgurum ॥ 2 ॥ 

 
prahlaadanuta govinda vajra stambhaja sreedhara 
atraiva tishta’ bhagavan raksha bhaktaan tvadaashritaan ll 3 ll 
 
parashara uvacha 
 
mantra gyana kriyaayogasaara bhootaishcha naamabhihi 
brahmana samstuto vishnuh sahasram tadbraveemyaham 
 

brahmōvācha । 

ōṃ namō nārasiṃhāya vajradaṃṣṭrāya vajriṇē । 

vajradēhāya vajrāya namō vajranakhāya cha ॥ 1 ॥ 

vāsudēvāya vandyāya varadāya varātmanē । 

varadābhaya hastāya varāya vararūpiṇē ॥ 2 ॥ 

 

varēṇyāya variṣṭhāya śrīvarāya namō namaḥ । 

prahlāda varadāyaiva pratyakṣa varadāya cha ॥ 3 ॥ 

 

parātpara parēśāya pavitrāya pinākinē । 

pāvanāya prasannāya pāśinē pāpahāriṇē ॥ 4 ॥ 

 

puruṣṭutāya puṇyāya puruhūtāya tē namaḥ । 

tatpuruṣāya tathyāya purāṇa puruṣāya cha ॥ 5 ॥ 

 

purōdhasē pūrvajāya puṣkarākṣāya tē namaḥ । 

puṣpahāsāya hāsāya mahāhāsāya śārṅgiṇē ॥ 6 ॥ 

 

siṃhāya siṃharājāya jagadvandyāya tē namaḥ । 

aṭṭahāsāya rōṣāya jvaalaahāsāya tē namaḥ ॥ 7 ॥ 

 

bhūtāvāsāya bhāsāya śrīnivāsāya khaḍginē । 

khaḍga jihvāya siṃhāya khaḍgavāsāya tē namaḥ ॥ 8 ॥ 

 

namō mūlādhivāsāya dharmavāsāya dhanvinē । 

dhanañjayāya dhanyāya namō mṛtyuñjayāya cha ॥ 9 ॥ 

śubhañjayāya sūtrāya namaḥ śatruñjayāya cha । 

nirañjanāya nīrāya nirguṇāya guṇāya cha ॥ 10 ॥ 

 

niṣprapañchāya nirvāṇapradāya nibiḍāya cha । 

nirālambāya nīlāya niṣkalāya kalāya cha ॥ 11 ॥ 

 

nimēṣāya nibandhāya nimēṣagamanāya cha । 

nirdvandvāya nirāśāya niśchayāya nijāya cha ॥ 12 ॥ 

 

nirmalāya nibandhāya nirmōhāya nirākṛtē । 

namō nityāya satyāya satkarma niratāya cha ॥ 13 ॥ 

 

satyadhvajāya muñjāya muñjakēśāya kēśinē । 

harīkeśāya śēṣāya guḍākēśāya vai namaḥ ॥ 14 ॥ 

 

sukēśā yōrdhvakēśāya kēśi saṃhārakāya cha । 

jalēśāya sthalēśāya padmēśāyōgra rūpiṇē ॥ 15 ॥ 

 

pushpeśāya kūleshāya kēśavāya namō namaḥ । 

sūktikarṇāya sūktāya rakta jihvāya rāgiṇē ॥ 16 ॥ 

 

dīptarūpāya dīptāya pradīptāya pralōbhinē । 

prachChinnāya prabōdhāya prabhavē vibhavē namaḥ ॥ 17 ॥ 

prabhañjanāya pānthāya pramāyāpratimāya cha । 

prakāśāya pratāpāya prajvalāyōjjvalāya cha ॥ 18 ॥ 

 

jvālāmālā svarūpāya jvalaa jihvāya jvālinē । 

mahōjjvalāya kālāya kālamūrti dharāya cha ॥ 19 ॥ 

 

kālāntakāya kalpāya kalanāya kalaya cha । 

kālachakrāya chakrāya ṣaṭchakrāya cha chakriṇē ॥ 20 ॥ 

 

akrūrāya kṛtāntāya vikramāya kramāya cha । 

kṛttinē kṛttivāsāya kṛtaghnāya kṛtātmanē ॥ 21 ॥ 

 

saṅkramāya cha kruddhāya krānta lōka trayāya cha । 

arūpāya svarūpāya harayē paramātmanē ॥ 22 ॥ 

 

ajayāyādidēvāya akṣayāya kṣayāya cha । 

aghōrāya sughōrāya ghōraghōratarāya cha ॥ 23 ॥ 

 

namō'stu ghōravīryāya lasad ghōrāya tē namaḥ । 

ghōrādhyakṣāya dakṣāya dakṣiṇā''ryāya śambhavē ॥ 24 ॥ 

 

amōghāya guṇaughāya anaghāyā'ghahāriṇē । 

mēghanādāya nādāya tubhyaṃ mēghātmanē namaḥ ॥ 25 ॥ 

mēghavāhanarūpāya mēghaśyāmāya mālinē । 

vyāla yajñōpavītāya vyāghra dēhāya vai namaḥ ॥ 26 ॥ 

 

vyāghrapādāya te vyāghrakarmaṇē vyāpakāya cha । 

vikaṭāsyāya vīrāya viṣṭara śravasē namaḥ ॥ 27 ॥ 

 

vikīrṇanakha daṃṣṭrāya nakha daṃṣṭrāyudhāya cha । 

viṣvaksēnāya sēnāya vihvalāya balāya cha ॥ 28 ॥ 

 

virūpākṣāya vīrāya viśēṣākṣāya sākṣiṇē । 

vītaśōkāya vittaaya vistīrṇa vadanāya cha ॥ 29 ॥ 

 

vidhānāya vidhēyāya vijayāya jayāya cha । 

vibudhāya vibhāvāya namō viśvambharāya cha ॥ 30 ॥ 

 

vītarāgāya viprāya viṭaṅka nayanāya cha । 

vipulāya vinītāya viśvayōnē namō namaḥ ॥ 31 ॥ 

 

viḍambanāya vittāya viśrutāya viyōnayē ।  

vihvalāya vivādāya namō vyāhṛtayē namaḥ ॥ 32 ॥ 

 

vilāsāya vikalpāya mahākalpāya tē namaḥ । 

bahukalpāya kalpāya kalpātītāya śilpinē ॥ 33 ॥ 

kalpanāya svarūpāya phaṇitalpāya vai namaḥ । 

taṭitprabhāya tārkṣyāya taruṇāya tarasvinē ॥ 34 ॥ 

 

rasanaa yaantarikṣāya tāpatraya harāya cha । 

tārakāya tamōghnāya tattvāya cha tapasvinē ॥ 35 ॥ 

 

takṣakāya tanutrāya vatave taralāya cha । 

śatarūpāya śāntāya śatadhārāya tē namaḥ ॥ 36 ॥ 

 

śatapatrāya tākṣāya sthitayē śantamūrtayē । 

śatakratu svarūpāya śāśvatāya śatātmanē ॥ 37 ॥ 

 

namaḥ sahasra śirasē sahasra vadanāya cha । 

sahasrākṣāya dēvāya diśash śrōtrāya tē namaḥ ॥ 38 ॥ 

 

namaḥ sahasrajihvāya mahā jihvāya tē namaḥ । 

sahasranāma dhēyāya Sahasra jit’araaya cha ॥ 39 ॥ 

 

sahasrabāhavē tubhyaṃ sahasra charaṇāya cha । 

sahasrārka prakāśāya sahasrāyudha dhāriṇē ॥ 40 ॥ 

 

namaḥ sthūlāya sūkṣmāya susūkṣmāya namō namaḥ । 

sukṣueeṇāya subhikṣāya surādhyakṣāya śauriṇē ॥ 41 ॥ 

dharmādhyakṣāya dharmāya lōkādhyakṣāya vai namaḥ । 

prajādhyakṣāya śikṣāya vipakṣa kṣayamūrtayē ॥ 42 ॥ 

 

kālādhyakṣāya tīkṣṇāya mūlādhyakṣāya tē namaḥ । 

adhōkṣajāya mitrāya sumitra varuṇāya cha ॥ 43 ॥ 

 

śatrughnāya hyavighnāya vighna kōṭi harāya cha । 

rakṣōghnāya tamōghnāya bhūtaghnāya namō namaḥ ॥ 44 ॥ 

 

bhūtapālāya bhūtāya bhūtāvāsāya bhūtinē । 

bhūta bētāḻa ghātāya bhūtādhipatayē namaḥ ॥ 45 ॥ 

 

bhūtagraha vināśāya bhūta saṃyamine namaḥ । 

mahābhūtāya bhṛgavē sarvabhūtātmanē namaḥ ॥ 46 ॥ 

 

sarvāriṣṭavināśāya sarva sampatkarāya cha । 

sarvādhārāya śarvāya sarvārti harayē namaḥ ॥ 47 ॥ 

 

sarvaduḥkha praśāntāya sarva saubhāgyadāyinē । 

sarvajñāyāp yanantāya sarvaśakti dharāya cha ॥ 48 ॥ 

 

sarvaiśvarya pradātrē cha sarvakārya vidhāyinē । 

sarvajvara vināśāya sarvarōgāpahāriṇē ॥ 49 ॥ 

sarvābhichāra hantrē cha sarvotpata vighaatinē । 

piṅgākṣāyaika śṛṅgāya dviśṛṅgāya marīchayē ॥ 50 ॥ 

 

bahuśṛṅgāya liṅgāya mahāśṛṅgāya tē namaḥ । 

māṅgaḻyāya manōjñāya mantavyāya mahātmanē ॥ 51 ॥ 

 

mahādēvāya dēvāya mātuliṅga dharāya cha । 

mahāmāyā prasūtāya māyinē jalashaayine ॥ 52 ॥ 

 
mahōdarāya mandāya madadāya madāya cha l 

madhukaiṭabhahantrē cha mādhavāya murārayē ॥ 53 ॥ 

 
mahāvīryāya dhairyāya chitravīryāya tē namaḥ l 

chitrakarmāya chitrāya namastē chitrabhānavē ॥ 54 ॥ 

 
māyātītāya māyāya mahāvīrāya tē namaḥ l 

mahātējāya bījāya tējōdhāmnē cha bījinē ॥ 55 ॥ 

 
tējōmaya nṛsiṃhāya tejasaam nidhaye namaha l 

mahādaṃṣṭrāya tuṣṭāya namaḥ puṣṭikarāya cha ॥ 56 ॥ 

 
śipiviṣṭāya hṛṣṭāya puṣṭāya paramēṣṭhinē l 

viśiṣṭāya cha śiṣṭāya gariṣṭhāyēṣṭadāyinē ॥ 57 ॥ 

 
namō jyēṣṭhāya śrēṣṭhāya tuṣṭāyāmita tējasē l 

aṣṭāṅganyastarūpāya sarvaduṣṭāntakāya cha ॥ 58 ॥ 

 
vaikuṇṭhāya vikuṇṭhāya kēśikaṇṭhāya kant’ine l 

kaṇṭhīravāya luṇṭhāya niśśaṭhāya haṭhāya cha ॥ 59 ॥ 

 
satvōdriktāya krshnaaya ṛajodrktayaagyavedasee l 

tamodrktayaa rudraaya ri’gyajussaama moortaye ॥ 60 ॥ 

 
ri’tudhvajaaya kaalaya mantraraajaya mantrine l 

trinētrāya trivargāya tridhāmnē cha triśūlinē ॥ 61 ॥ 

 

trikāla jñānarūpāya tridēhāya tridhātmanē । 

namastrimūrti vidyāya tritattva jñāninē namaḥ ॥ 62 ॥ 

 

akṣōbhyā yāniruddhāya apramēyāya bhānavē । 

amṛtāya anantāya amitāyāmaraya cha॥ 63 ॥ 

 

apamṛtyu vināśāya apasmāra vighātinē । 

annadāyānnarūpāya annāyānna bhujē namaḥ ॥ 64 ॥ 

 

ādyāya niravadyāya vedyā yādbhuta karmaṇē । 

sadyōjātāya saṅdhyāya vaidyutāya namō namaḥ ॥ 65 ॥ 

 

adhvātītāya sattvāya vāgatītāya vāgminē । 

vāgīśvarāya gōpāya gōptre gohitakaarinee ॥ 66 ॥ 

 

gandharvāya gabhīrāya garjitāyōrjitāya cha । 

parjanyāya prabuddhāya pradhāna puruṣāya cha ॥ 67 ॥ 



 

10 
 

padmābhāya sunābhāya padmanābhāya bāsninē । 

padmanētrāya padmāya padmāyāḥ patayē namaḥ ॥ 68 ॥ 

 

padmōdarāya pūtāya padmakalpōdbhavāya cha । 

namō hṛtpadma vāsāya bhūpadmōddharaṇāya cha ॥ 69 ॥ 

 

śabdabrahma svarūpāya brahmarūpa dharāya cha । 

brahmaṇē brahmarūpāya brahmanētre namo namaḥ ॥ 70 ॥ 

 

brahmadāya brāhmaṇāya brahma brahmātmanē namaḥ । 

subrahmaṇyāya dēvāya brahmaṇyāya trivēdinē ॥ 71 ॥ 

 

parabrahma svarūpāya pañcha brahmātmanē namaḥ । 

namastē brahmaśirasē tathā'śva śirasē namaḥ ॥ 72 ॥ 

 

atharva śirasē nityam aśani pramitāya cha । 

namastē tīkṣṇa daṃṣṭrāya lōlāya lalitāya cha ॥ 73 ॥ 

 

lāvaṇyāya lavitrāya namastē bhāsakāya cha । 

lakṣaṇajñāya lakṣāya lakṣaṇāya namō namaḥ ॥ 74 ॥ 

 

rasaddīptāya diptāya viṣṇavē prabhaviṣṇavē । 

vṛṣṇimūlāya kṛṣṇāya śrīmahāviṣṇavē namaḥ ॥ 75 ॥ 

paśyāmi tvāṃ mahāsiṃhaṃ hāriṇaṃ vanamālinam । 

kirīṭinaṃ kuṇḍalinaṃ sarvāṅgaṃ sarvatōmukham ॥ 76 ॥ 

 

sarvataḥ pāṇipādōraḥ sarvatō'kṣi śirōmukham । 

sarvēśvaraṃ sadātuṣṭaṃ satvasthaṃ samarapriyam ॥ 77 ॥ 

 

bahuyōjana vistīrṇaṃ bahuyōjana māyatam । 

bahuyōjana hastāṅghriṃ bahuyōjana nāsikam ॥ 78 ॥ 

 

mahārūpaṃ mahāvaktraṃ mahādaṃṣṭraṃ mahābhujam । 

mahānādaṃ mahāraudraṃ mahākāyaṃ mahābalam ॥ 79 ॥ 

 

ānābhēr brahmaṇō rūpam āgalādvaiṣṇavaṃ tathā । 

āśīrṣād rudramīśānaṃ tadagrē sarvataḥ śivam ॥ 80 ॥ 

 
namō'stu nārāyaṇa nārasiṃha 

namō'stu nārāyaṇa vīrasiṃha । 
namō'stu nārāyaṇa krūrasiṃha 

namō'stu nārāyaṇa divyasiṃha ॥ 81 ॥ 

 
namō'stu nārāyaṇa vyāghrasiṃha 

namō'stu nārāyaṇa puchChasiṃha । 
namō'stu nārāyaṇa pūrṇasiṃha 

namō'stu nārāyaṇa raudrasiṃha ॥ 82 ॥ 

 
namō namō bhīṣaṇa bhadrasiṃha 

namō namō vihvala nētrasiṃha । 

namō namō bṛṃhitabhūtasiṃha 

namō namō nirmala chittasiṃha ॥ 83 ॥ 

 
namō namō nirjita kālasiṃha 

namō namaḥ kalpita kalpasiṃha । 
namō namō kāmada kāmasiṃha 

namō namastē bhuvanaikasiṃha ॥ 84 ॥ 

 
dyāvā pṛthivyō ridamantaraṃ hi 

vyāptaṃ tvayaikēna diśaścha sarvāḥ । 
dṛṣṭvādbhutaṃ rūpamudagra vēgaṃ 

lōkatrayaṃ pravyathitaṃ mahātman ॥ 85 ॥ 

 
amī hitvā surasaṅghā viśanti 

kēchidbhītāḥ prāñjalayō gṛṇanti । 
svastītyuktvā munayaḥ siddhasaṅghāḥ 

stuvanti tvāṃ stutibhiḥ puṣkalābhiḥ ॥ 86 ॥ 

 
rudrādityā vasavō yē cha sādhyā 

viśvēdēvā marutaśchōṣmapāścha । 
Gandharva yakṣāsura siddhasaṅghā 

vīkṣanti tvāṃ vismitāśchaiva sarvē ॥ 87 ॥ 

 
lēlihyasē grasamānaḥ samantāt 

lōkān samagrān vadanair jvaladbhiḥ । 
tējōbhirāpūrya jagat samagraṃ 

bhāsastavōgrāḥ pratapanti viṣṇō ॥ 88 ॥ 

bhaviṣṇustvaṃ sahiṣṇustvaṃ bhrājiṣṇur jiṣṇurēva cha । 

pṛthivī tvamantarikṣaṃ cha parvatāraṇyamēva cha ॥ 89 ॥ 

 

kalākāṣṭhā viliptastvaṃ muhurta praharādikam । 

ahōrātraṃ trisandhyā cha pakṣamāsartu vatsarāḥ ॥ 90 ॥ 

 

yugādir yugabhēdastvaṃ saṃyōgō yugasandhayaḥ । 

nityaṃ naimittikaṃ kaamyam mahāpralayamēva cha ॥ 91 ॥ 

 

karaṇaṃ kāraṇaṃ kartā bhartā hartā tvamīśvaraḥ । 

satkartā satkṛtirgōptā sachchidānanda vigrahaḥ ॥ 92 ॥ 

 

prāṇastvaṃ prāṇināṃ pratyagātmā tvaṃ sarvadēhinām । 

sujyōtistvaṃ parañjyōtir ātmajyōtiḥ sanātanaḥ ॥ 93 ॥ 

 

jyōtirlōka svarūpastvaṃ jyōtirjñō jyōtiṣāṃpatiḥ । 

svāhākāraḥ svadhākārō vaṣaṭkāraḥ kṛpākaraḥ ॥ 94 ॥ 

 

hantakārō nirākārō vēgākāraścha śaṅkaraḥ । 

akārādi kshakārānta ōṅkārō lōkakārakaḥ ॥ 95 ॥ 

 

ēkātmā tvamanēkātmā chaturātmā chaturbhujaḥ । 

chaturmūrtiś chaturdaṃṣṭraś chaturvēda mayōttamaḥ ॥ 96 ॥ 

lōkapriyō lōkaguru lōkēśō lōkanāyakaḥ । 

lōkasākṣī lōkapatir lōkātmā lōkalōchanaḥ ॥ 97 ॥ 

 

lōkādhārō bṛhallōkō lōkālōkamayō vibhuḥ । 

lōkakartā mahaakartā kṛtakartaaḥ kṛtāgamaḥ ॥ 98 ॥ 

 

anādistvam anantastvamabhūtō bhūtavigrahaḥ । 

stutiḥ stutyaḥ stavaprītaḥ stōtā nētā niyāmakaḥ ॥ 99 ॥ 

 

tvaṃ gatistvaṃ matirmahyaṃ pitā mātā guruḥ sakhā । 

suhṛdaś chātmarūpastvaṃ tvāṃ vinā nāstimē gatiḥ ॥ 100 ॥ 

 

namastē mantrarūpāya astrarūpāya tē namaḥ । 

bahurūpāya rūpāya pañcharūpa dharāya cha ॥ 101 ॥ 

 

bhadrarūpāya rūḍhāya yōgarūpāya yōginē । 

samarūpāya yōgāya yōgapīṭhasthitāya cha ॥ 102 ॥ 

 

yōgagamyāya saumyāya dhyānagamyāya dhyāyinē । 

dhyēyagamyāya dhāmnē cha dhāmādhipatayē namaḥ ॥ 103 ॥ 

 

dharādharāya dharmāya dhāraṇābhiratāya cha । 

namō dhātrē cha sandhātrē vidhātrē cha dharāya cha ॥ 104 ॥ 

dāmōdarāya dāntāya dānavāntakarāya cha । 

namaḥ saṃsāra vaidyāya bhēṣajāya namō namaḥ ॥ 105 ॥ 

 

sīradhvajāya śāntāya vātāyāpramitāya cha । 

sārasvatāya saṃsāranāśanā yākṣamālinē ॥ 106 ॥ 

 

asicharmadharāyaiva ṣaṭkarma niratāya cha । 

vikarmāya sukarmāya parakarma vighātinē ॥ 107 ॥ 

 

suśarmaṇē manmathāya namō marmāya marmiṇē । 

karicharma vasānāya karāla vadanāya cha ॥ 108 ॥ 

 

kavayē padmagarbhāya bhūgarbhaya krpānidhē । 

brahmagarbhāya garbhāya bṛhad garbhāya dhūrjaṭē ॥ 109 ॥ 

 

namastē viśvagarbhāya śrīgarbhāya jitārayē । 

namō hiraṇyagarbhāya hiraṇya kavachāya cha ॥ 110 ॥ 

 

hiraṇyavarṇa dēhāya hiraṇyākṣa vināśinē । 

hiraṇyaka nihantrē hiraṇyanayanāya cha ॥ 111 ॥ 

 

hiraṇyarētasē tubhyaṃ hiraṇya vadanāya cha । 

namō hiraṇya śṛṅgāya niḥśṛṅgāya cha śṛṅgiṇē ॥ 112 ॥ 

bhairavāya sukēśāya bhīṣaṇāyāntra mālinē । 

chaṇḍāya tuṇḍamālāya namō daṇḍadharāya cha ॥ 113 ॥ 

 

akhaṇḍa tattvarūpāya kamaṇḍalu dharāya cha । 

namastē daṇḍasiṃhāya satyasiṃhāya tē namaḥ ॥ 114 ॥ 

 

namastē śvēta siṃhāya pītasiṃhāya tē namaḥ । 

nīlasiṃhāya nīlāya raktasiṃhāya tē namaḥ ॥ 115 ॥ 

 

namō hāridra siṃhāya dhūmra siṃhāya tē namaḥ । 

mūlasiṃhāya mūlāya bṛhat siṃhāya tē namaḥ ॥ 116 ॥ 

 

pātālasthitasiṃhāya namaḥ parvata vāsinē । 

namō jalastha siṃhāya antarikṣa sthitāya cha ॥ 117 ॥ 

 

kālāgni rudra siṃhāya chaṇḍa siṃhāya tē namaḥ । 

anantasiṃha siṃhāya ananta gatayē namaḥ ॥ 118 ॥ 

 

namō vichitrasiṃhāya bahusiṃha svarūpiṇē । 

abhayaṅkara siṃhāya narasiṃhāya tē namaḥ ॥ 119 ॥ 

 

namō'stu siṃharājāya nārasiṃhāya tē namaḥ । 

saptābdhimēkhalāyaiva saptasaama svarūpiṇē ॥ 120 ॥ 

saptalōkāntarasthāya saptasvara mayāya cha । 

saptārchīrūpa daṃṣṭrāya saptāśva ratha rūpiṇē ॥ 121 ॥ 

 

saptavāyu svarūpāya saptachChandōmayāya cha । 

svachChāya svachCharūpāya svachChandāya cha tē namaḥ ॥ 122 ॥ 

 

śrīvatsāya suvēṣāya śrutayē śrutamūrtayē । 

śuchiśravāya śūrāya suprabhāya sudhanvinē ॥ 123 ॥ 

 

śubhrāya suranāthāya sulabhāya śubhāya cha । 

sudarśanāya sūkṣmāya niruktāya namō namaḥ ॥ 124 ॥ 

 

suprabhāya svabhāvāya bhavāya vibhavāya cha । 

suśākhāya viśākhāya sumukhāya sukhāya cha ॥ 125 ॥ 

 

sunakhāya sudaṃṣṭrāya suradāya sudhāya cha । 

sāṅkhyāya suramukhyāya prakhyātāya prabhāya cha ॥ 126 ॥ 

 

namaḥ khaṭvāṅga hastāya khēṭamudgarapāṇayē । 

khagēndrāya mṛgēndrāya nāgēndrāya dṛuvāya cha ॥ 127 ॥ 

 

nāga kēyūra hārāya nāgēndrāyāghamar dinē । 

nadīvāsāya nagāya nānārūpa dharāya cha ॥ 128 ॥ 

nāgēśvarāya nāgāya namitāya narāya cha । 

nāgāntaka rathāyaiva naranārāyaṇāya cha ॥ 129 ॥ 

 

namō matsya svarūpāya kachChapāya namō namaḥ । 

namō yajna varāhāya narasiṃhāya namo namaḥ ॥ 130 ॥ 

 

vikramākrānta lōkāya vāmanāya mahaujasē । 

namō bhārgava rāmāya rāvaṇāntakarāya cha ॥ 131 ॥ 

 

namastē balarāmāya kaṃsa pradhvaṃsa kāriṇē । 

buddhāya buddharūpāya tīkṣṇarūpāya kalkinē ॥ 132 ॥ 

 

ātrēyāyāgni nētrāya kapilāya dvijāya cha । 

kṣētrāya paśupālāya paśuvaktrāya tē namaḥ ॥ 133 ॥ 

 

gṛhasthāya vanasthāya yatayē brahmachāriṇē । 

svargāpavargadātrē cha tadbhōktrē cha mumukṣavē ॥ 134 ॥ 

 

śālagrāmanivāsāya kṣīrābdhi śayanāya cha । 

śrīśailādri nivāsāya śilāvāsāya tē namaḥ ॥ 135 ॥ 

 

yōgi hṛtpadma vāsāya mahāhāmsāya tē namaḥ । 

guhāvāsāya guhyāya guptāya guravē namaḥ ॥ 136 ॥ 

namō mūlādhivāsāya nīlavastra dharāya cha । 

pītavastrā dharaayaiva raktavastra dharāya cha ॥ 137 ॥ 

 

raktamālā vibhūṣāya rakta gandhānu lēpinē । 

dhurandharāya dhūrtāya durkamāya dhurāya cha ॥ 138 ॥ 

 

durmadāya durantāya durdharāya namō namaḥ । 

durnirīkṣyāya deepṣṭāya durdaśāya drumāya cha ॥ 139 ॥ 

 

durbhēdāya durāśāya durlabhāya namō namaḥ । 

dṛptāya diiptavaktrāya durdṛpta nayanāya cha ॥ 140 ॥ 

 

unmattāya pramattāya namō daityārayē namaḥ । 

rasajñāya rasēśāya ākarnanayanāya cha ॥ 141 ॥ 

 

pathyāya paritōṣāya rathyāya rasikāya cha । 

ūrdhvakē śōrdhvarūpāya namastē chōrdhvarētasē ॥ 142 ॥ 

 

ūrdhvasiṃhāya siṃhāya namastē chōrdhvabāhavē । 

parapradhvaṃsakā yaiva śaṅkhachakra dharāya cha ॥ 143 ॥ 

 

gadāpadma dharāyaiva pañchabāṇa dharāya cha । 

kāmēśvarāya kāmāya kāmapālāya kāminē ॥ 144 ॥ 

namaḥ kāmavihārāya kāmarūpa dharāya cha । 

sōmasūryāgni nētrāya sōmapāya namō namaḥ ॥ 145 ॥ 

 

namaḥ sōmāya vāmāya vāmadēvāya tē namaḥ । 

sāmasvanāya saumyāya bhaktigamyāya vai namaḥ ॥ 146 ॥ 

 

kūṣmāṇḍa gaṇanāthāya sarvaśrēyas karāya cha । 

bhīṣmāya bhīkarāyaiva bhīmavikramaṇāya cha ॥ 147 ॥ 

 

mṛgagrīvāya jīvāya jitāyā jitakāshiṇē । 

jaṭinē jāmadagnyāya namastē jātavēdasē ॥ 148 ॥ 

 

japākusumavarṇāya japyāya japitāya cha । 

jarāyujāyāṇḍajāya svēdajāyōdbhijāya cha ॥ 149 ॥ 

 

janārdanāya rāmāya jāhnavī janakāya cha । 

jarājanmā vidūrāya pradyumnāya prabōdhinē ॥ 150 ॥ 

 

raudrā jihvāya rudrāya vīrabhadrāya tē namaḥ । 

chidrūpāya samudrāya kad rudrāya prachētasē ॥ 151 ॥ 

 

indriyāyēndriyajñāya namō'stvindrānujāya cha । 

atīndriyāya sāndrāya indirāpatayē namaḥ ॥ 152 ॥ 

īśānāya cha īḍyāya īśitāya ināya cha । 

vyōmātmanē cha vyōmnē cha namastē vyōmakēśinē ॥ 153 ॥ 

 

vyōmādhārāya cha vyōma vaktrāyāsura ghātinē । 

namastē vyōma daṃṣṭrāya vyōmavāsāya tē namaḥ ॥ 154 ॥ 

 

sukumārāya rāmāya śimshumaarāya te namaḥ । 

viśvāya viśvarūpāya namō viśvātmakāya cha ॥ 155 ॥ 

 

jñānātmakāya jñānāya viśvēśāya parātmanē । 

ēkātmanē namastubhyaṃ namastē dvādaśātmanē ॥ 156 ॥ 

 

chaturviṃśati rūpāya pañchaviṃśati mūrtayē । 

ṣaḍviṃśa kātmanē nityaṃ saptaviṃśati kātmanē ॥ 157 ॥ 

 

dharmārtha kāma mōkṣāya vimuktāya namō namaḥ । 

bhāvaśuddhāya siddhāya sādhyāya śarabhāya cha ॥ 158 ॥ 

 

prabōdhāya subōdhāya namō buddhipradāya cha । 

snigdhāya cha vidagdhāya mugdhāya munayē namaḥ ॥ 159 ॥ 

 

priyashravāya śravyāya sushravāya śravāya cha । 

gṛhēśāya mahēśāya brahmēśāya namō namaḥ ॥ 160 ॥ 

śrīdharāya sutīrthāya hayagrīvāya tē namaḥ । 

ugrāya chogravēgāya ugrakarma ratāya cha ॥ 161 ॥ 

 

ugranētrāya vyagrāya samagra guṇaśālinē । 

bālagraha vināśāya piśāchagraha ghātinē ॥ 162 ॥ 

 

duṣṭagraha nihantrē cha nigra hānugrahāya cha । 

vṛṣadhvajāya vṛṣṇyāya vṛṣāya vṛṣabhāya cha ॥ 163 ॥ 

 

ugraśravāya śāntāya namaḥ śruti dharāya cha । 

namastē dēvadēvēśa namastē madhusūdana ॥ 164 ॥ 

 

namastē puṇḍarīkākṣa namastē duritakṣaya । 

namastē karuṇāsindhō namastē samitiñjaya ॥ 165 ॥ 

 

namastē narasiṃhāya namastē garuḍadhvaja । 

yajñadhvaja namastē'stu kāladhvaja jayadhvaja ॥ 166 ॥ 

 

agninētra namastē'stu namastē hyamarapriya । 

mahānētra namastē'stu namastē bhaktavatsala ॥ 167 ॥ 

 

dharmanētra namastē'stu namastē karuṇākara । 

puṇyanētra namastē'stu namastē'bhīṣṭadāyaka ॥ 168 ॥ 

 
namō namastē jayasiṃharūpa 

namō namastē varasiṃharūpa । 

namō namastē gurusiṃharūpa 

namō namastē narasiṃharūpa ॥ 169 ॥ 

 
mangalam stambha dimbhaya mangalam mrutyumrutyave, 
mangalam raudra roopaya narasimhaaya mangalam 
 
.. iti shreelakshmee nru’simha sahasranaama stotram sampoornam .. 
 


